
八仙壽神湯

何首烏〈米泔水浸軟，竹刀刮去皮，以黑豆蒸過三炷香，取出晒乾。十両〉、地骨皮〈酒洗，晒乾。八両〉、白茯苓〈去粗皮，酒洗，晒乾。八両〉、人參〈淨明者好，以陰乾為妙。四両〉、生地黃〈酒洗一宿，晒乾。四両〉、熟地黃〈酒洗淨，晒乾。四両〉、天門冬〈酒浸一二時，去心，晒乾。四両〉、麥門冬〈酒浸二時，去心，晒乾。四両〉

右各剉為碎片，以地骨皮、白茯苓為君；仍以何首烏再加一倍餘者為臣、為佐。此藥作丹人間多時矣！至元二年，以授武夷馮伭同刊於人世，但不曾以符合鍊耳！此符斬三尸，此藥鍊五炁，久服可仙也。忌戒蔥蒜蘿蔔，亦忌諸豆。


壬子丸

厚朴、人參、桂心、沒藥〈各四両〉、乳香〈三両〉、吳茱萸、菖蒲、白芨、白蘞、白茯苓〈各一両〉、牛夕、細辛〈各五錢〉、當歸、白附子〈各少許〉

右為末，煉蜜為丸，用壬子日修合如紅豆大，每服十丸。男子服補益，孕婦服即雙胎。空心好酒下，夫婦俱服之美。

